
पी.एल.एच.आई.वी. हेतु स्वास्थ्य बीमा उत्पाद
879.
श्री ऑस्कर फर्नांडिसः
क्या वित्त मंत्री यह बताने की कृपा करेंगे किः
(क)
भारत में एच.आई.वी. ग्रस्त लोगों (पी.एल.एच.आई.वी.) के लिए उपलब्ध जीवन बीमा और स्वास्थ्य बीमा उत्पादों की स्थिति क्या है;
(ख)
क्या भारत में उपलब्ध लगभग सभी स्वास्थ्य बीमा पॉलिसियों से एच.आई.वी. को बाहर रखा गया है;
(ग)
यदि हां, तो क्या पी.एल.एच.आई.वी. हेतु ‘बीमा से इंकार’ के मुद्दे का समाधान करने हेतु भारतीय बीमा विनियामक और विकास प्राधिकरण (आई.आर.डी.ए.) द्वारा कोई कड़ी कार्रवाई की गई है; और
(घ)
क्या आई.आर.डी.ए. द्वारा स्वास्थ्य बीमा के लिए लागू विनियामक ढांचे में विभिन्न क्षेत्रों की समीक्षा/पुनः समीक्षा करने हेतु गठित स्वास्थ्य बीमा संबंधी विशेषज्ञ समिति ने पी.एल.एच.आई.वी. के लिए बीमा उत्पादों के संबंध में विशिष्ट सिफारिशें की हैं?
उत्तर
वित्त मंत्रालय में राज्‍य मंत्री (श्री जयंत सिन्हा)
(क): भारतीय बीमा विनियामक और विकास प्राधिकरण (आईआरडीएआई) ने यह सूचित किया है कि 24 जीवन बीमाकर्ताओं में से 4 बीमाकर्ताओं ने यह सूचित किया है कि वे 75 जीवन बीमा उत्पाद का प्रस्ताव करते हैं जो एचआईवी से ग्रसित लोगों को दिए जा रहे हैं। शेष बीमाकर्ताओं ने यह सूचित किया है कि वे पीएलएचआईवी के लिए किसी उत्पाद का प्रस्ताव नहीं करते हैं। इन उत्पादों का ब्यौरा अनुबंध-I में दिया गया है।
इसके अलावा, प्रधानमंत्री जीवन ज्योति बीमा योजना (पीएमजेजेबीवाई) एक बीमा उत्पाद है जो पीएलएचआईवी को भी दिया जा रहा है, जिसमें कोई अतिरिक्त हामीदारी अपेक्षाएं नहीं हैं।
इसके अलावा, 28 साधारण बीमा कंपनियों में से दो पृथक स्वास्थ्य बीमाकर्ताओं नामतः स्टार हैल्थ एंड अलायड इंश्योरेंस कं. लि. तथा सिगना टीटीके हैल्थ इंश्योरेंस कं. लि. पीएलएचआईवी के लिए एक-एक उत्पाद दे रहे हैं।
उपर्युक्त के अलावा एक बीमाकर्ता (स्टार हैल्थ एंड अलायड इंश्योरेंस कं. लि.) तीन उत्पाद (नामतः मेडी क्लासिक इंश्योरेंस पॉलिसी, स्टार कॉम्प्रेहेन्सिव इंश्योरेंस पॉलिसी तथा स्टार यूनीक हैल्थ इंश्योरेंस पॉलिसी) दे रहा है जिसमें बीमाकर्ताओं के अन्य सभी उत्पादों से पृथक एड्स के कारण या इससे उत्पन्न व्यय को शामिल नहीं किया जाता है; इन तीनों उत्पादों में बीमित व्यक्तियों, जो एचआईवी पॉजीटिव हों, वे समयानुवर्ती संक्रमण या एचआईवी/एड्स के उपचार के अलावा अन्य उपचार पर होने वाले व्यय के लिए पात्र होंगे, बशर्ते कि पॉलिसी को पहली बार आरंभ करते समय सीडी4 की गणना 350 से कम न हो।
(ख): अधिकांश स्वैच्छिक स्वास्थ्य बीमा उत्पादों में एचआईवी एक वर्जित जोखिम है। तथापि, कुछेक स्वास्थ्य बीमा उत्पाद एचआईवी/एड्स को भी कवर करने का प्रस्ताव करते हैं।
(ग): आईआरडीएआई बीमा उत्पाद की रूपरेखा तैयार करने में हस्तक्षेप नहीं करता है। यह बीमाकर्ताओं को एचआईवी/एड्स जैसे जोखिमों को कवर करने के लिए नए उत्पाद आरंभ करने हेतु प्रोत्साहित करता है।
(घ): स्वास्थ्य बीमा संबंधी विशेषज्ञ समिति ने पीएलएचआईवी संबंधी बीमा उत्पाद के संबंध में कोई विशिष्ट सिफारिशें नहीं की है। तथापि, दिनांक 24.04.2015 की इसकी रिपोर्ट में, अन्य बातों के साथ-साथ, प्रायोगिक उत्पाद की आवश्यकता के संबंध में नीचे दिए गए अनुसार सिफारिश की गयी हैः
“बीमाकर्ताओं के पास सीमित अवधि उत्पाद (जिन्हें प्रायोगिक उत्पाद कहा गया है) की एक श्रेणी हो जो उत्पाद को आरंभ करने की तारीख से 5 वर्ष की अवधि तक जारी रहे जिसमें सामान्यतया उन जोखिमों को शामिल किया जाए जिन्हें अन्यथा शामिल नहीं किया जाता है अथवा मना किया जाता है, जिसमें उन्हें 5 वर्ष की अवधि के पश्चात् उसका नवीकरण करने या उसका नवीकरण न करने का विकल्प होगा। तथापि, 5 वर्ष के पश्चात् उन्हें नियमित उत्पाद के रूप में इसकी पुष्टि करनी होगी जो विनियमन में उपलब्ध कराए गए अनुसार अंतर्निहित नवीकरण के विभिन्न उपबंधों के अधीन होगा कि क्या उन्हें उत्पाद को जारी रखने के लिए निर्णय लेना चाहिए।”

